
АМЕРИКАЛЫҚ «БРАЗЗАВИЛЬ» РОК ТОБЫ ҚАЗАҚСТАНДА ТЕГІН КОНЦЕРТТЕР ӨТКІЗЕДІ

     Америкалық «Браззавиль» рок тобы 29 тамыз бен 5 қыркүйек аралығында Қазақстанға келіп, Қарағанды, 
Астана және Алматы қалаларында концерт бермек. Өнер ұжымының сапарын ұйымдастыруға 
Қазақстандағы АҚШ елшілігімен қатар жергілікті демеушілер – Астанадағы Бейбітшілік және келісім 
сарайының, Қарағандыдағы Кеншілердің Мәдениет сарайы және Алматыдағы Guns and Roses кафесі 
демеушілік жасап отыр. «Браззавиль» тобы тамыз-қыркүйекте Қазақстанмен қоса Түркіменстан, 
Әзірбайжан, Өзбекстан және Арменияда өнер көрсетпек. 

   Топ 1997 жылы Дэвид Артур Браунның бастамасымен құрылған. Топтың шығармашылығына түрлі 
бағыттағы топтар мен музыканттар, әнші-композитор Бэктен бастап 1980-жылдарда аты шыққан кеңестік 
«Кино» тобы өз қолтаңбасын қалдырды. Түрлі мәдениеттер мен музыкалық дәстүрлердің қосындысы әлем 
халықтарының өмір салты мен тіршілік тынысын жеткізе алатын ерекше топтың дүниеге келуіне ықпал етті. 

   31 тамызда «Браззавиль» тобы Қарағандыдағы Кеншілердің Мәдениет сарайында, 1 қыркүйекте 
Астанадағы Мәдениет және келісім сарайында, 3 қыркүйекте Алматыдағы Guns and Roses кафесінде өнер 
көрсетпек. 

   Топ құрамында Дэвид Артур Браун (гитара, вокал), Дэвид Ралике (тромбон, саксофон), Кенни Лион 
(гитара), Айвэн Найт (барабан), Мэттью ДеМеррит (саксофон-тенор, флейта, клавишелі, ұрмалы аспаптар) 
бар. Қазақстандағы музыкалық оқу орындарының студенттері Алматы мен Астанада өткізетін мастер-
кластар барысында  америкалық өнерпаздармен жақынырақ таныса алады. 

   Дэвид Артур Браун Калифорния штатының Лос-Анджелес қаласында дүниеге келген, қазір Барселона 
қаласында тұрады. Өнерінің арқасында ол күллі әлемді аралап шыққан. Ол кезінде әйгілі рок жұлдызы 
Бэктің тобында саксофон тарта жүріп жер жаһанды аралап, өнер көрсеткен. Дэвид Артур Браун өзі барған 
елдің тіліне ден қойып, тез үйренуге бейім. Ресейге барған сапары кезінде ол «Браззавиль» тобымен 
бірлесіп «Кино» тобының әйгілі «Звезда по имени солнце» атты әнін шырқап, жергілікті көрермендерді 
тәнті етті. Және бір Лос-Анджелес тумасы Дэвид Ралике Бэк, Натали Мерчант, Озоматли, Денгью Фивер
сияқты әйгілі музыканттармен бірге өнер көрсеткен. Флоридалық Кенни Лион - джаз және калипсо 
жанрларының білгірі, «Los Super Elegantes» және «Jim Bianco» топтарында өнер көрсеткен.  Айвэн Найт ес 
білгелі барабанда ойнаумен келеді. Ол да Калифорнияда өсіп, ер жеткен, оның «Браззавиль» тобының 
құрамына кіргеніне 6 жыл болыпты. Бесаспап музыкант Мэттью ДеМеррит Сантана стилінен бастап Кейти 
Периге дейінгі саналуан жанрларды қамтитын түрлі музыкалық аспаптарда ойнай алатынымен әйгілі. 
Қазіргі уақытта Лос-Анджелесте тұрып жатқан ол осы өнерінің арқасында әлемді шарлап шыққан.  

   Концерттерге кіру тегін. Астанадағы Бейбітшілік және келісім сарайында орын саны шектеулі 
болғандықтан, алдын-ала билеттер таратылады, концертке кірерде сол билетті көрсету қажет. Билеттер 
сондай-ақ сарайдың кіреберісінде де таратылады. 

   Концерт өтетін күндер:
Қарағандыда – Кеншілердің мәдениет сарайында, 31 тамызда, сағат 19:00-де
Астанада – Бейбітшілік және келісім сарайында, 1 қыркүйекте, сағат 19:00-де
Алматыда - Guns and Roses кафесінде, 3 қыркүйекте, 19:00-де.

   Қосымша ақпарат алу үшін Астанадағы АҚШ елшілігінің ақпарат, мәдениет және білім бөліміне  
8 (7172) 70 22 16, 70 24 15 телефондарына хабарласып, біле аласыздар.  


